
shivakRitaM bhagavatstotram

శివకృతం భగవత్స్తోత్రమ్ 

శ్రీగణేశాయ  నమః ।
శివ ఉవాచ ।
జితం త ఆత్మవిద్ధుర్య  స్వస్తయే  స్వస్తిరస్తు మే ।
భవతా రాధసా రాద్ధే సర్వస్మా ఆత్మనే నమః ॥ ౧॥
అమః పఙ్క్రజనాభాయభూతసూక్ష్మేన్ద్రియాత్మనే  ।
వాసుదేవాయ శాన్తాయ కూటస్థాయ  స్వరోచిషే ॥ ౨॥
సఙ్కర్షణాయ  సూక్ష్మాయ దురన్తాయాన్తకాయ చ ।
నమో విశ్వప్రబోధాయ  ప్రద్యుమ్నాయాన్తరాత్మనే  ॥ ౩॥
నమో నమోఽనిరుద్ధాయ  హృషీకేశేన్ద్రియాత్భనే  ।
నమః పరమహంసాయపూర్ణాయ  నిభృతాత్మనే ॥ ౪॥
స్వర్గాపవర్గద్వారాయ   నిత్యం శుచిపదే నమః ।
నమో హిరణ్యవీర్యాయ చాతుర్హోత్రాయ   తన్తవే ॥ ౫॥
నమ ఊర్జైషేత్రయ్యాఃపతయే   యజ్ఞరేతసే  ।
తృప్తిదాయ చ జీవానాం నమః సర్వరసాత్మనే ॥ ౬॥
సర్వసత్వాత్మదేహాయ విశేషాయ స్థవీయసే  ।
నభస్త్రైంలోక్యపాలాయ  సహఓజోబలాయ చ ॥ ౭॥
అర్థలిఙ్గాయ   నభసే నమోఽన్తర్బహిరాత్మనే ।
నమః పుణ్యాయ లోకాయ అముష్మై  భూరివర్చసే ॥ ౮॥
ప్రవృత్తాయ  నివృత్తాయ పితృదేవాయ కర్మణే ।
నమో ధర్మవిపాకాయ మృత్యవే దుఃఖదాయ చ ॥ ౯॥
నమస్త ఆశిషామీశ మనవే కారణాత్మనే ।
నమో ధర్మాయ బృహతే కృష్ణాయాకుణ్ఠమేధసే   ।
పురుషాయ పురాణాయ సాఙ్ఖ్యయోగేశ్వరాయ  చ ॥ ౧౦॥

శక్తిత్రయసమేతాయ   మీఢుషేఽహఙ్కృతాత్భనే ।
చేతాకూతిరూపాయ మనోవాచోవిభూతయే ॥ ౧౧॥
దర్శనం నో దిదృక్షూణాం దేహి భాగవతార్చితమ్ ।
రూపం ప్రియతమం  స్వానాం సర్వేన్ద్రియగుణాఞ్జనమ్   ॥ ౧౨॥
స్నిగ్ధప్రావృడ్ఘనశ్యామం    సర్వసౌన్దర్యసఙ్గ్రహమ్   ।
చార్వాయతచతుర్బాహుం సుజాతరుచిరాననమ్ ॥ ౧౩॥
పద్మకాశపలాశాక్షం సున్దరభ్రు  సునాసికమ్ ।
సుద్విజం సూకపోలాస్యం సమకర్ణవిభూషణమ్  ॥ ౧౪॥
ప్రీతిప్రహసితాపాఙ్గమలకైరుపశోభితమ్     ।
లసత్పఙ్కజకిఞ్జల్కదుకూలం  మృష్టకుడలమ్  ॥ ౧౫॥
స్ఫురత్కిరీటవలయహారనూపురమేఖలమ్ ।
శఙ్ఖచక్రగదాపద్మమాలామణ్యుత్తమర్ధిమత్    ॥ ౧౬॥
సింహస్కన్ధత్విషో  బిభ్రత్సౌభాగ్యగ్రీవకౌస్తుభమ్   ।
శ్రియానపాయిన్యాక్షిప్తనికషాశ్మోరసోల్లసత్   ॥ ౧౭॥
పూరరేచకసంవిగ్నవలివల్గుదలోదరమ్  ।
ప్రతిసఙ్క్రామయద్విశ్వం  నాభ్యావర్తగభీరయా ॥ ౧౮॥
శ్యామశ్రోణ్యాధిరోచిష్ణు  దుకూలస్వర్ణమేఖలమ్  ।
సమచార్వఙ్ఘ్రిజఘోరునిమ్నజానుసుదర్శనమ్  ॥ ౧౯॥
పదా శరత్పద్మపలాశరోచిషా నఖద్యుభిర్నోఽన్తరధం విధున్వతా ।
ప్రదర్శయ  స్వీయమపాస్తసాధ్వసం పదం గురో మార్గగురుస్తమోజుషామ్  ॥ ౨౦॥
ఏతద్రూపమనుధ్యేయమాత్మశుద్ధిమభీప్సతామ్   ।
యద్భక్తియోగోఽభయదః స్వధర్మమనుతిష్ఠతామ్  ॥ ౨౧॥
భవాన్ భక్తిమతా లభ్యో దుర్లభః  సర్వదేహినామ్ ।
స్వారాజ్యస్యాప్యభిమత ఏకాన్తేనాత్మవిద్గతిః  ॥ ౨౨॥
తం దురారాధ్యమారాధ్యం సతామపి దురాపయా ।
ఏకాన్తభక్త్యా కో వాఞ్ఛేత్పాదమూలం వినా బహిః ॥ ౨౩॥
యత్ర నిర్విష్టమరణం  కృతాన్తో నాభిమన్యతే ।

విశ్వం విధ్వంసయన్ వీర్యశౌర్యవిస్ఫూర్జితభ్రువా   ॥ ౨౪॥
క్షణార్ధేనాపి  తులయే న స్వర్గం  నాపునర్భవమ్ ।
భగవత్సఙ్గిసఙ్గస్య   మర్త్యానాం కిముతాశిషః ॥ ౨౫॥
అథానధాఙ్ఘ్రేస్తవ   కీర్తితీర్థయోరతర్బహిఃస్నానవిధూపతపాప్మనామ్   ।
భూతేష్వనుక్రోశసుసత్త్వశాలినాం  స్యాత్సఙ్గమోఽనుగ్రహ   ఏష నస్తవ ॥ ౨౬॥
న యస్య చిత్తం బహిరర్థవిభ్రమం   తమోగుహాయాం చ విశుద్ధమావిశత్  ।
యద్భక్తియోగానుగృహీతమజసా మునిర్విచష్టే నను తత్ర తే గతిమ్ ॥ ౨౭॥
యత్రేదం  వ్యజ్యతే విశ్వం విశ్వస్మిన్నవభాతి యత్ ।
తత్త్వం బ్రహ్మ  పరం జ్యోతిరాకాశమివ విస్తృతమ్ ॥ ౨౮॥
యోమాయయేదం పురురూపయాఽసృజద్బిభర్తి భూయః క్షపయత్యవిక్రియః  ।
యద్భేదబుద్ధిః  స దివాత్మదుఃస్థయా  తమాత్మతన్త్రం  భగవన్ ప్రతీమహి  ॥ ౨౯॥
క్రియాకలాపైరిదమేవ  యోగినః శ్రద్ధాన్వితాః   సాధు జయన్తి సిద్ధయే  ।
భూతేన్ద్రియాతఃకరణోపలక్షితం  వేదే చ తన్త్రే చ త ఏవ కోవిదాః ॥ ౩౦॥
త్వమేక ఆద్యః పురుషః సుప్తశక్తిస్తయా   రజఃసత్త్వతమో విభిద్యతే ।
మహానహం ఖం మరుదగ్నివార్ధరాః  సురర్షయో భూతగణా ఇదం యతః ॥ ౩౧॥
సృష్టం  స్వశక్త్యేదమనుప్రవిష్టశ్చతుర్విధం    పురమాత్మాంశకేన ।
అథో విదుస్తం పురుషం సన్తమన్తర్భుక్తే  హృషీకైర్మధు  సారఘం యః ॥ ౩౨॥
స ఏష లోకానతిచణ్డవేగో  వికర్షసి  త్వం ఖలు కాలయానః ।
భూతానిభూతైరనుమేయతత్త్వో  ఘనావలీవాయురివావిషహ్యః ॥ ౩౩॥
ప్రమత్తముచ్చైరితికృత్యచిన్తయా   ప్రవృద్ధలోభం   విషయేషు లాలసమ్ ।
త్వమప్రమత్తః  సహసాభిపద్యసే క్షుల్లేలిహానోఽహిరివాఖుమన్తకః  ॥ ౩౪॥
కస్త్వత్పదాబ్జం  విజహాతి పణ్డితో  యస్తేఽవమానవ్యయమానకేతనః ।
విశఙ్కయాస్మద్గురురర్చతి  స్మ యద్వినోపపత్తిం మనవశ్చతుర్దశ  ॥ ౩౫॥
అథ త్వమసి నో బ్రహ్మన్  పరమాత్మన్ విపశ్చితామ్ ।
విశ్వం రుద్రభయధ్వస్తమకుతశ్చిద్భయా  గతిః ॥ ౩౬,॥
ఇదం జపత భద్రం  వో విశుద్ధా నృపనన్దనాః  ।
స్వధర్మమనుతిష్ఠన్తో  భగవత్యర్పితాశయాః ॥ ౩౭॥

తమేవాత్మానమాత్మస్థం  సర్వభూతేష్వవస్థితమ్  ।
పూజయధ్వం గృణన్తశ్చ ధ్యాయన్తశ్చాసకృద్ధరిమ్  ॥ ౩౮॥
ఇదమాహ పురాస్మాకం భగవాన్ విశ్వసృక్పతిః ।
భృగ్వాదీనామాత్మజానాం సిసృక్షుః సంసిసృక్షతామ్ ॥ ౩౯॥
తే వయం నోదితాః సర్వే ప్రజాసర్గే  ప్రజేశ్వరాః  ।
అనేన ధ్వస్తతమసః సిసృక్ష్మో విధిధాః ప్రజాః  ॥ ౪౦॥
య ఇమం శ్రద్ధయా  యుక్తో మద్గీతం  భగవత్స్తవమ్  ।
అధీయానో దురారాధ్యం హరిమారాధయత్యసౌ ॥ ౪౧॥
విన్దతే  పురుషోఽముష్మాద్యద్యదిచ్ఛత్యసత్వరమ్ ।
మద్గీతగీతాత్సుప్రీతాచ్ఛ్రేయసామేకవల్లభాత్    ॥ ౪౨॥
ఇదం యః కల్య ఉత్థాయ  ప్రాఞ్జలిః   శ్రద్ధాన్వితః   ।
శ‍ృణుయాచ్ఛ్రావయేన్మర్త్యో ముచ్యతే కర్మబన్ధనైః   ॥ ౪౩॥
ఇతి శివకృతం భగవత్స్తోత్రం   సమ్పూర్ణమ్  ॥

